
1. Անհրաժեշտությունը

Ներկայացված որոշման նախագծի ընդունումը պայմանավորված է կոնկրետ ծառայողական քննություն նշանակելու կամ ծառայողական քննություն անցկացնելու վերաբերյալ դիմումը մերժելու ժամկետները հստակեցնելու անհրաժեշտությամբ: 
2. Ընթացիկ իրավիճակը և խնդիրները

Հայաստանի Հանրապետության կառավարության 13.07.2012թ-ի N 1003-Ն որոշմամբ հաստատված կարգի (այսուհետ` կարգ) 30-րդ կետի համաձայն կարգի   29-րդ կետով նախատեսված փաստաթղթերը` կոնկրետ համայնքային ծառայողի կողմից փորձաշրջանը չանցնելու վերաբերյալ, թերի ներկայացնելու դեպքում լիազորված մարմնի պահանջով մեկշաբաթյա ժամկետում դրանք ենթակա են համալրման համապատասխան պաշտոնատար անձի կողմից, հակառակ դեպքում դիմումը վերադարձվում է այն ներկայացնողին: Կարգի նշված կետը և կարգն ընդհանրապես չեն անդրադառնում կարգի 28-րդ կետով նախատեսված` կարգապահական տույժերի կիրառման համար ներկայացված փաստաթղթերի թերի լինելու հարցին:

Բացի վերը նշվածից` կարգի 30-րդ կետով չի հստակեցվում, թե լիազորված մարմինը ինչ ժամկետում պետք է պահանջ ներկայացնի թերի ներկայացված փաստաթղթերը համալրելու համար: 
Կարգի 32-րդ կետի համաձայն ծառայողական քննություն անցկացնելու վերաբերյալ դիմումի մերժման դեպքում դրա մասին գրավոր տեղեկացվում է դիմում ներկայացնող անձին` նշելով մերժման հիմքերը: Կարգի այս կետով, ինչպես նաև ողջ կարգով չի նշվում, թե լիազորված մարմինը համապատասխան դիմումը ստանալուց հետո ինչ ժամկետում պետք է ծառայողական քննություն նշանակի, կամ մերժի դրա անցկացումը:
3. Տվյալ բնագավառում իրականացվող քաղաքականությունը
Ներկայացված նախագիծը տվյալ բնագավառում իրականացվող քաղաքականության փոփոխություն չի նախատեսում:
4.  Կարգավորման նպատակը և բնույթը

Ներկայացված որոշման նախագծի ընդունմամբ կհստակեցվեն համայնքային ծառայողի նկատմամբ ծառայողական քննություն նշանակելու համար ներկայացված թերի փաստաթղթերը համալրելու, ինչպես նաև ծառայողական քննություն նշանակելու կամ դրա անցկացումը մերժելու ընթացակարգերը: 
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է պետական կառավարման համակարգի բարեփոխումների աշխատանքային խմբի փորձագետների և Հայաստանի Հանրապետության տարածքային կառավարման նախարարության աշխատակազմի համայնքային ծառայության հարցերի վարչության կողմից:
6. Ակնկալվող արդյունքը

Որոշման նախագծի ընդունմամբ ակնկալվում է հստակ նկարագրել համայնքային ծառայողի նկատմամբ ծառայողական քննություն նշանակելու համար ներկայացված թերի փաստաթղթերը համալրելու, ինչպես նաև ծառայողական քննություն նշանակելու կամ դրա անցկացումը մերժելու ընթացակարգերը` ըստ կոնկրետ ժամկետների: 
